
            

        «Қарасай батырдың еліміздің батысы – Еділ мен Жайық, терістігі – Обаған мен 

Томаған, шығысы – Алтай мен Турфанда атының тұяғы тимеген жер жоқ деседі. Ат 

жалын тартып мінген шақтан алпыс алты жасына дейін батырдың қолынан найзасы 

түспеген. Ең соңғы ұрысқа досы Ағынтай батыр екеуі қатысып екеуі де ауыр жараланады. 

Кейін елшілік, ел басқару істеріне араласады».      

                                                                                        C. Үмбетов   
 

         Қарасай Алтынайұлы (1589-1671) — қазақтың қаһарман батыры, әйгілі қолбасшысы, есімі 

шапырашты руының ұранына айналған аса көрнекті тарихи тұлға. Қарасай батыр Алматы 

облысының Жамбыл ауданына қарасты Суықтөбе тауының етегінде Қарасаз деген жерде 

дүниеге келіп, Арқа жерінде Көкшетау үшін болған шайқаста ауыр жараланып дүние салған. 

Топырақ Көкшетау алабындағы Айыртау сілемінің Құлшынбай деп аталатын төбесінен 

бұйырған. Қасына өзінің қанды көйлек досы арғын Ағынтай батыр жерленген. Қос арыс — 

шапырашты Қарасай мен арғын Ағынтай батырға және олармен бірге қанды шайқаста қаза болған сарбаздарға қос күмбезді кесене 

орнатылған (1999). Қарасай батырдың шыққан тегі ұлы жүз шапырашты. 
 

     2019 жылдың 19 қыркүйегінде «Рухани жаңғыру» бағдарламасы аясында ұлыларды ұлықтау мақсатында Айыртау ауданының Қарасай 

ауылында Қарасай мен Ағынтай батырларының мемориалдық кешеніне 20 жыл толуымен  және қазақ батырлары – Қарасайға 421 жыл, 

Ағынтайға 420 жыл толуына орай М. Қозыбаев атындағы Солтүстік Қазақстан мемлекеттік университеті және Солтүстік Қазақстан 

облысының әкімдігінің ұйымдастыруымен  «Ұлы Даланың хас батырлары» атты республикалық ғылыми-тәжірибелік конференция өтті.  

Конференцияға қатысқан қауымға  СҚМУ-дың ғылыми кітапханасы   «Қарасай  мен Ағынтай ауыз әдебиетінде және жазба деректерде» атты 

мазмұнды да, мәнді кітап көрмесін  ұсынды. 

